
Nafarroako Gorteetako kide eta atxiki gabeko parlamentari María Teresa Nosti Izquierdo andreak, Legebiltzarreko Erregelamenduan ezarritakoaren babesean, honako galdera hau egiten du, Nafarroako Gobernuak idatziz erantzun dezan:
Nafarroa LH dualaren ezarpen handiena duten autonomia-erkidegoen artean dago. Hala ere, oraindik ere kezka-iturri dira enpresetan ematen den prestakuntza homogeneotasuna eta kalitatea, bai eta ikasleen lan-baldintzak ere, kasu batzuetan aldea egon baitaiteke sektoreen eta lurraldeen artean.
Enpresa-sarearen parte-hartzea funtsezkoa da LH dualak arrakasta izan dezan. Hala ere, enpresa txiki eta ertainek, batez ere landa-eremuetan, zailtasunak izaten dituzte eredu horretan inplikatzeko, baliabiderik edo barne-tutore prestaturik ez dutelako, eta horrek programarako sarbidea desberdina izatea ekar dezake.
LH dualak lan-merkatuaren eraldaketei erantzun behar die; izan ere, lan-merkatua digitalizazioak, trantsizio energetikoak eta biztanleriaren zahartzeak markatzen dute. Horretarako, ezinbestekoa da prestakuntza-programak etengabe eguneratzea Foru Komunitateko sektore estrategikoekin.
LH dualaren helburu nagusietako bat gazteen enplegagarritasuna hobetzea da. Haren eraginkortasuna ebaluatzeko, ikasleen laneratzea neurtzen duten jarraipen-sistemak eduki behar dira, sektoreen, lurraldeen eta profil soziodemografikoen arabera bereizita.
Horregatik guztiagatik, eta Ganberaren Erregelamenduan ezarritakoaren babesean, idatzizko galdera hauek egiten dira:
1. Nafarroako Gobernuak zer neurri hartuko du LH dualeko ikasleentzako prestakuntzaren kalitatea eta lan-baldintza egokiak bermatuko dituzten kontrol- eta jarraipen-mekanismoak indartzeko?
2. Nafarroako Gobernuak zer laguntza edo pizgarri espezifiko jarriko ditu abian enpresa txiki eta ertainak, batez ere landa-eremuetan, LH dualaren ereduan aktiboki sar daitezen errazteko? 
3. Nafarroako Gobernuak nola aurreikusten du LH dualeko programak ekoizpen-sarearen eta sektore estrategikoen behar aldakorretara arin egokitzea?
4. Nafarroako Gobernuak zer ebaluazio- eta jarraipen-sistema ezarri nahi du LH dualeko ikasleen laneratzea neurtzeko eta eredu horrek haren enplegagarritasun-helburua benetan betetzen duela bermatzeko?

